
ᐅᑯᓄᖓ ᑐᓂᔭᐅᔪᖅ 

 

ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

 
 

ᐅᑯᓄᖓ 

 

ᑐᓴᐅᒪᔾᔪᑎᒃᓴᑦ: X       ᐃᓱᒪᓕᐊᖑᔪᖅ:  

ᐱᔾᔪᑕᐅᔪᖅ:  ᕿᑭᖅᑖᓗᖕᒥ ᑐᒃᑐᐃᑦ 2019 ᐅᐱᕐᖔᖓᓂ ᖃᓄᐃᓕᖓᓂᖏᓐᓂᒃ ᖃᐅᔨᓴᕐᓂᖅ 

 

ᐱᓕᕆᐊᖑᓯᒪᔪᑦ:  

 ᕿᑭᖅᑖᓗᖕᒥᑦ ᓯᕗᓪᓕᕐᒥᑦ ᖃᐅᔨᓴᓚᐅᖅᓯᒪᕗᖅ ᒫᔾᔨ 2014−ᒥᑦ, ᓇᓗᓇᐃᖅᑕᐅᓚᐅᖅᖢᓂᓗ 

ᒫᓐᓇᐅᔪᖅ ᖃᔅᓰᓐᓇᐅᓗᐊᓕᕐᓂᖏᓐᓄᑦ ᕿᑭᖅᑖᓗᖕᒥᑦ.  ᐅᓄᕐᓂᕆᓪᓗᐊᓚᐅᖅᑕᖏᑦ 4,652 

ᑐᒃᑐᑦ (3,462-6,250−ᓂᑦ 95-ᐳᓴᒥᑦ ᐃᓗᐊᓂ ᑐᓴᖅᑕᐅᒋᐊᖃᑦᑑᓚᐅᖅᐳᑦ).  

 ᐊᒡᒌᓯ 2015−ᖑᑎᓪᓗᒍ, ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᐊᖏᓚᐅᖅᓯᒪᕗᑦ ᓄᓇᕗᒻᒥᑦ 

ᐆᒪᔪᓕᕆᔨᕐᔪᐊᒃᑯᑦ ᐊᐅᓚᑦᑎᔨᖏᓐᓄᑦ ᑲᑎᒪᔨᖏᓐᓄᑦ ᐃᓱᒪᓕᐅᖅᑕᖓᓂ ᑐᒃᑐᑕᐅᔪᓐᓇᖅᑐᓂ 

250-ᓂᑦ ᐊᖑᓴᓪᓗᓂ, ᑕᖅᑭᓂ 8−ᓂᑦ ᑐᒃᑐᑕᐅᔪᓐᓇᕐᓗᑎᑦ ᐃᓱᓕᓐᓂᐊᕐᓗᓂ ᔮᓐᓄᐊᕆ 2015-

ᒥᑦ.   

 ᑎᑎᕋᖅᑕᐅᒋᐊᕐᖓᖅᑐᖅ ᕿᑭᖅᑖᓗᒃ ᑐᒃᑐᖁᑎᖏᓐᓂᒃ ᐊᐅᓚᑦᑎᓂᕐᒧᑦ ᐱᕙᒌᔭᐅᑦ, 

ᐱᒋᐊᖅᑕᐅᓚᐅᖅᑐᖅ ᑎᓯᐱᕆ 2014 ᑐᓴᖅᓯᒪᓪᓗᑎᒃ ᐊᒃᑑᑎᔭᐅᓯᒪᔪᑦ ᐊᖑᓇᓱᒃᑐᓕᕆᔨᓂᑦ, 

ᕿᑭᖅᑖᓗᖕᒥ ᐆᒪᔪᓕᕆᔨᕐᔪᐊᒃᑯᓐᓂᑦ, ᓄᓇᕗᑦ ᑐᙵᕕᒃᑯᓐᓂᑦ, ᐊᒻᒪ ᒥᕐᖑᐃᖅᓯᕕᓕᕆᔩᑦ 

ᑲᓇᑕᒥ, ᑐᓐᓂᖅᑯᑕᐅᓚᐅᖅᑐᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄ 

ᐃᓱᒪᓕᐅᕆᔭᐅᔪᒃᓴᐅᓪᓗᓂᒃ ᒫᔾᔨ 2016−ᒥᑦ. ᐱᕙᒌᔭᐅᑦ ᓇᒃᓯᐅᔾᔭᐅᓚᐅᖅᑐᖅ 

ᐊᕙᑎᓕᕆᔨᒃᑯᓐᓄᑦ ᐋᖅᑭᒋᐊᖅᑕᐅᖁᔭᐅᓪᓗᓂᑦ ᐊᒻᒪ ᑲᑎᒪᒃᑲᓐᓂᕈᑕᐅᖁᔭᐅᓪᓗᓂᑦ. 

 ᑲᑎᒪᔾᔪᑕᐅᒃᑲᓐᓂᓚᐅᖅᑐᖅ ᐊᐅᓚᑦᑎᓂᕐᒧᑦ ᐱᕙᒌᔭᐅᑦ ᒫᔾᔨ 16-ᐊᐃᕐᕆᓕ 7, 2015 ᐊᒻᒪᓗ 

ᔭᓄᐊᕆ 7-18, 2019. ᐊᑐᓂ ᑲᑎᒪᓂᐅᔪᑎᒍᑦ ᖃᐅᔨᓇᓱᖕᓂᖃᓚᐅᖅᐳᑦ ᓂᕈᐊᖅᑕᒥᖕᓂᑦ 

ᐊᐅᓚᔾᔪᑎᒃᓴᖏᓐᓄᑦ ᐸᕐᓇᒃᑕᐅᓯᒪᔪᒥᑦ ᐊᒻᒪ ᖃᐅᔨᓴᕐᓂᖃᖅᑎᓪᓗᒋᑦ ᑐᓴᕋᓱᐊᖅᑎᓪᓗᒋᑦ ᑐᒃᑐᓂ 

ᖃᐅᔨᓴᓚᐅᕐᓂᕐᒥᓂ ᑕᑯᓇᒃᑕᐅᒥᓂᒡᓗ ᐸᕐᓇᒃᑕᒥᖕᓄᑦ.  ᐃᑲᔪᖅᓯᖅᑕᐅᓚᐅᖅᖢᓂᑦ 

ᖁᖓᓯᕈᖅᓯᖃᑦᑕᕐᓂᖅ ᐊᒥᓱᓂᒃ ᓄᓇᓕᖕᓂᑦ 2015-ᒥᑦ, ᐊᓯᖏᑦ ᓄᓇᓖᑦ ᓇᓗᖅᑯᑎᓚᐅᖅᐳᑦ. 

ᐃᑲᔪᖅᓯᖅᑕᐅᓂᖅᓴᐅᓚᐅᖅᐳᖅ ᓄᓇᓕᖕᓂᑦ 2019-ᒥᑦ ᑲᑎᒪᑎᓪᓗᒋᑦ.  

 ᐅᖓᓯᒌᒃᑕᑐᐃᓐᓇᕆᐊᖃᖕᓂᖏᓐᓂᒃ ᓄᓇᒧᓪᓗ ᑕᑯᒃᓴᐅᙱᑐᐃᓐᓇᕆᐊᖃᖕᓂᖏᓐᓂᒃ ᑐᒃᑐᑦ 

ᕿᑭᖅᑖᓗᖕᒥ ᐅᖃᐅᓯᐅᓯᒪᕗᖅ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᐊᒻᒪ ᖃᐅᔨᓴᖅᑎᓂᒃ 

ᖃᐅᔨᓴᖅᑕᐅᓂᑯᓂᑦ, ᐃᑲᔫᑕᐅᓪᓗᓂᑦ ᖃᐅᔨᓴᕐᓂᖕᒥᑦ ᓇᐅᑦᑎᖅᓱᕐᓂᖕᒥᒡᓗ. 



ᒪᒃᐱᖅᑐᒐᖅ 2−3 

ᓄᓇᕗᑦ ᒐᕙᒪᖓ  RM004-2019 

 ᓴᖅᑭᑦᑐᑦ ᓇᐃᓴᖅᑕᐅᓂᖏᑦᑕ ᖃᓄᐃᓕᖓᓕᕐᓂᖏᑦ ᐱᐊᓂᒃᑕᐅᓚᐅᖅᑐᑦ 2015−ᒥ 2016−ᒥᓗ 

ᓇᓗᓇᐃᖅᓯᓯᒪᑦᑎᐊᖅᐳᑦ ᓄᕐᕋᐃᑦ ᐃᕐᓂᐊᖑᕙᕐᒪᖔᑦ ᑭᓯᐊᓂ ᐊᑦᑎᒃᑐᖅ ᐅᑭᐅᕐᒥ ᓄᕐᕋᐃᑦ 

ᖃᓄᖅ ᐊᑯᓂᐅᑎᒋᔪᖅ ᐆᒪᓂᐊᕐᒪᖔᑦ. 2017 ᐊᒻᒪ 2018 ᐅᐱᕐᖔᖓᓂ ᖃᐅᔨᓴᕐᓂᐅᔪᑦ, 

ᐅᐊᖕᓇᖓᓂ, ᓂᒋᐊᓂ ᐊᒻᒪ ᕿᑎᐊᓂ ᕿᑭᖅᑖᓗᑉ, ᐱᔭᕇᖅᑕᐅᓚᐅᖅᑐᑦ ᓇᓗᓇᐃᖅᖢᑎᒡᓗ 

ᓄᕐᕋᖏᑦ ᐅᑭᐅᒃᑯᑦ ᐊᓐᓇᐅᒻᒪᖃᑦᑕᑦᑎᐊᕐᓂᖏᓐᓂᑦ ᖃᐅᔨᓴᖅᑕᐅᔪᓂᒃ ᐅᐊᖕᓇᖓᑦᑕ ᕿᑎᐊᓂ 

ᐊᒻᒪ ᕿᑭᖅᑖᓗᑉ ᓂᒋᐊᓂ, ᐳᒃᑭᑦᑐᔮᖅ ᕿᑭᖅᑕᕈᓗᖕᒥᐅᙱᑦᑐᖅ.  

 ᐅᓂᒃᑳᓕᐊᖅ ᖃᐅᔨᓴᖅᑕᐅᓯᒪᔪᓂᑦ 2015-2018 ᑐᒃᑐᑦ ᖃᓄᐃᓕᖓᓂᖏᓐᓂᒃ ᖃᐅᔨᓴᕐᓂᖕᒥᑦ 

ᑐᓐᓂᖅᓴᖅᑕᐅᓚᐅᖅᑐᑦ ᐊᐅᓚᑦᑎᔨᐅᖃᑕᐅᔪᓄᑦ ᐊᒻᒪ ᐊᖑᓇᓱᒃᑐᓕᕆᔨᓄᑦ ᓯᑎᐱᕆ 2018-ᒥᑦ.  

 

ᒫᓐᓇ ᖃᓄᐃᓕᖓᓂᖓ: 

 ᐅᓂᒃᑳᓕᐊᖅ ᖃᐅᔨᓴᖅᑕᐅᔪᒥᑦ 2019 ᑐᒃᑐᑦ ᖃᓄᐃᓕᖓᓂᖏᓐᓂᒃ ᖃᐅᔨᓴᕐᓂᖕᒥᑦ 

ᑐᓐᓂᖅᓴᖅᑕᐅᓚᐅᖅᑐᑦ ᐊᐅᓚᑦᑎᔨᐅᖃᑕᐅᔪᓄᑦ ᐊᒻᒪ ᐊᖑᓇᓱᒃᑐᓕᕆᔨᓄᑦ ᓄᕕᐱᕆ 2019-ᒥᑦ.  

 2019 ᐅᐱᕐᖔᖓᓂ ᓇᓂᓯᓚᐅᖅᑐᒍᑦ 1,584 ᑐᒃᑐᓂᑦ (ᐸᖕᓃᑦ, ᐊᕐᓇᓪᓗᑦ, ᑎᕿᑐᕋᑦ, 

ᓄᕐᕋᐃᓪᓗ) ᕿᑭᖅᑖᓘᑉ ᓂᒋᐊᓂ.  

 ᑕᒪᐃᓐᓂ ᑲᑎᑕᐅᔪᑦ ᐊᓯᐊᒍᓪᓗᓐᓃᑦ, ᖃᐅᔨᓴᕈᑕᐅᔪᓐᓇᓚᐅᖅᐳᖅ ᓈᒻᒪᒃᖢᓂᑦ 

ᐅᓄᕐᓂᖅᓴᐅᓪᓗᑎᒡᓘᓐᓃᑦ 30 ᓄᕐᕋᑦ 100 ᐊᕐᓇᓪᓗᖕᓄᑦ ᓇᐹᖅᑐᕋᓛᓕᖕᒥ ᐅᑭᐅᒃᑯᑦ 

ᐃᓂᖃᖅᐸᒃᑐᓂᑦ. ᓄᕐᕋᖃᑦᑎᐊᕐᓂᖅ, ᓲᕐᓗ ᖃᐅᔨᓴᖅᑕᐅᔪᑐᑦ 2019-ᒥᑦ ᕿᑭᖅᑖᓘᑉ ᓂᒋᐊᓂ, 

ᑕᐃᒪᐃᑦᑕᕆᐊᖃᖅᐳᖅ ᐅᓄᖅᓯᕙᓪᓕᐊᓂᐊᕈᑎᒃ ᐅᑎᖅᐸᓪᓕᐊᓗᑎᒡᓗ.  

 ᐊᕕᒃᑐᖅᓯᒪᔪᒃᑯᑦ ᐊᔾᔨᒌᙱᓐᓂᐅᔪᑦ ᓄᕐᕋᑦ:ᐊᕐᓇᓪᓗᑦ ᑕᑯᔭᐅᓚᐅᖅᐳᑦ ᖃᓂᒌᒃᑐᒃᑯᑦ (100 

ᑭᓛᒥᑕ ᑐᖔᓂ), ᓇᓗᓇᐃᕈᑏᓪᓗ ᐊᔾᔨᒌᙱᖃᑦᑕᐅᑎᓪᓗᑎᒃ ᐊᓯᖏᓐᓂ ᕿᑭᖅᑕᒥᑦ. 

ᓯᓚᐃᑦᑑᓇᔭᖅᐳᖅ ᐊᐅᓚᑦᑎᓗᓂᑦ ᕿᑭᖅᑕᓕᒫᖅ ᑐᒃᑐᖁᑎᖏᓐᓂᑦ ᖃᐅᔨᓴᖅᑕᐅᓯᒪᔪᑦ 

ᐊᑕᐅᓯᐊᖅ ᖃᐅᔨᓴᖅᓯᒪᓗᓂᑦ. 

 ᐅᓂᒃᑲᐅᓯᐅᔪᖅ ᓄᕐᕋᑦ:ᐊᕐᓇᓪᓗᑦ ᖃᔅᓯᐅᓂᖏᑦ ᐊᑐᖅᑕᐅᓪᓗᐊᙱᓚᖅ ᑕᒪᐃᓐᓄ 

ᕿᑭᖅᑖᓗᓕᒫᒧᑦ. ᖃᓄᖅ ᐅᓄᖅᑎᒋᓂᖏᓐᓂᒃ ᖃᐅᔨᓴᒃᑲᓐᓂᕆᐊᓖᑦ ᓇᓗᓇᐃᕈᒪᒍᑎᒃ 

ᐅᓄᖅᓯᕙᓪᓕᐊᓂᖏᑦ ᖃᓄᕐᓗ ᐊᑐᖅᑎᒋᓂᖓᓂ ᓇᐹᖅᑐᕋᓛᓕᐅᑉ ᐅᑭᐅᒃᑯᑦ ᐃᓂᖃᖅᐸᒃᑐᑦ 

ᓈᓴᖅᑕᐅᓯᒪᔪᓂᒃ. ᖃᐅᔨᓴᕐᓇᐅᑎᓪᓗᒍᑦ ᖃᐅᔨᓴᕐᓂᖅᑎᒍᓪᓗ ᐊᔾᔨᒌᙱᓐᓂᐅᔪᑦ 

ᒥᑭᒡᓕᒋᐊᖁᓪᓗᒍᑦ, ᖃᓄᐃᑉᐸᓪᓕᐊᓂᖏᓐᓄᑦ ᓇᓗᓇᐃᕈᑏᑦ ᐊᑯᓂᐅᔪᒧᑦ ᖃᐅᔨᓴᕐᓂᒃᑰᔭᕆᐊᓕᒃ 

ᑕᒪᐃᓐᓂ ᕿᑭᖅᑖᓗᖕᒥᑦ ᐊᒻᒪ ᐅᔾᔨᖅᓱᕆᐊᖃᖅᖢᑎᒃ ᑭᓯᐊᓂ ᐊᕐᕌᒍᑦ ᐊᒥᓱᒃᑲᓐᓂᕐᓄᑦ 

ᑎᑎᖅᑲᓕᐅᖅᓯᒪᓕᕈᑎᒃ.  

 ᖃᐅᔨᓴᕐᓂᖅ ᖃᖓᑦᑕᖅᑎᑕᐅᓯᒪᔪᒃᑯᑦ ᖃᐅᔨᓴᕈᑎᓂᒃ ᖁᖓᓯᕈᖕᓄᑦ ᑐᒃᑐᓂᑦ, ᒫᓐᓇᐅᔪᖅ 

ᐊᒥᓲᓂᕆᖃᑦᑕᖅᑕᖏᓐᓂᑦ, ᓇᓗᓇᐃᕈᑕᐅᔪᓐᓇᖅᐳᖅ ᐱᒻᒪᕆᖕᓂᑦ ᑐᒃᑐᑦ ᐃᓂᒋᕙᒃᑕᖏᓐᓂᑦ. 

ᓇᓗᓇᐃᕐᓗᒋᑦ ᐱᒻᒪᕆᐅᔪᑦ ᐅᑭᐅᒃᑯᑦ ᐃᓂᒋᔭᐅᕙᒃᑐᑦ, ᑭᒡᓕᖃᕈᑕᐅᑐᐃᓐᓇᕆᐊᓕᖕᓄᑦ 

ᕿᑭᖅᑖᓗᖕᒥ ᑐᒃᑐᑦ ᐊᓐᓇᐅᒪᓇᓱᐊᖅᑎᓪᓗᒋᑦ, ᐱᒻᒪᕆᐅᕗᖅ. 

 

ᑐᓴᕆᐊᕐᕕᖃᕐᓂᖅ:  

 ᓄᓇᓕᖕᓂ ᑲᑎᒪᑎᑦᑎᖃᑦᑕᕐᓂᐊᕈᒪᕗᑦ ᐊᖑᓇᓱᒃᑐᓕᕆᔨᓂᒃ ᑭᒻᒥᕈᒻᒥ, ᕿᑭᖅᑕᕐᔪᐊᕐᒥ, 

ᑲᖏᖅᑐᒑᐱᖕᒥ, ᐸᓐᓂᖅᑑᕐᒥ, ᐃᖃᓗᖕᓂ, ᑭᙵᓂ, ᓴᓂᕋᔭᖕᒥ, ᐃᒡᓗᓕᖕᒥ, ᐃᒃᐱᐊᕐᔪᖕᒥ ᐊᒻᒪ 

ᒥᑦᑎᒪᑕᓕᖕᒥ 2019 ᐅᑭᐊᒃᓵᖓᓂ ᐊᒻᒪ 2020 ᐅᑭᐅᖓᓂ.  

 

ᐊᑐᓕᖁᔭᐅᔪᑦ:  

 ᐊᑐᙱᑦᑐᖅ 


